
Eirikur Lindenskov

»Sig ja til kærleikan«. Undir 
hesi yvirskrift vísir felag­
ið fyri samkynd í Føroyum, 
LGBT, at vit á løgtingsvali­
num komandi hava møgu­
leika at skapa einar Føroyar, 
ið rúma øllum føroyingum og 
sum gevur øllum javnbjóðis 
rættindi. 

Felagið heldur, at eitt stórt 
fet á leiðini er at dagføra 
hjúnabandslógina, soleið­
is at samkynd parløg verða 
javnsett við hinskynd parløg.  
– Vit í LGBT Føroyar ynskja 
ikki serlógir ella serrætt­
indi, sum eitt nú lógina um 
skrásett parlag, ið flest okk­
ara grannalond nú eru farin 
burturfrá. Vit ynskja at ger­
ast partur av tí lóggávu, ið 
er á økinum, og at fáa sama 
rætt sum allir aðrir føroy­
ingar. Ein dagførd hjúna­

bandslóg, sum rúmar bæði 
samkyndum og hinskyndum 
vísir, at vit sum samfelag eru 
tollynt, rúmlig, virða mann­
arættindi, og at vit javnseta 
allar borgarar í Føroyum, 
sigur Bjarni Lisberg, sum er 
talsmaður hjá LGBT Føroyar. 
Felagið vísir á, at sjálv lóg­
arbroytingin er einføld at 
fremja. Einasta broyting 
sum gerast skal, er at stað­
festa í hjúnabandslógini, 
at hjúnaband er millum 
tveir persónar. Við hesum 
er hjúnaband antin millum 
mann og mann, kvinnu og 
kvinnu ella mann og kvinnu. 
Nógv lond hava longu framt 
hesa lógarbroyting, eitt nú 
Norra, Ísland, Svørríki, Kan­
ada, Spania, Holland, Belgia, 
Portugal, Argentina, Suður­
afrika og fleiri amerikanskir 
statir. Nýggja danska stjórnin 
hevur eisini stungið út í korti 

at dagføra lógina í Danmark. 
Lógarbroytingin fer ikki at 
áleggja fólkakirkjuni ella 
samkomum at víga samkynd, 
hetta verður ein spurningur, 
sum fólkakirkjan og trú­
arsamfeløgini sjálvi skulu 
sleppa at avgera.

– Á løgtingsvalinum í ár, 
hava vit møguleika at velja 
politikarar, sum siga ja til 
fjølbroytni, ja til javnrætt og 
ja til kærleikan, sigur Bjarni 
Lisberg. 

Hann sigur, at seinni í 
mánaðinum fer LGBT Føroy­
ar at varpa ljós á teir flokk­
ar og tey valevni, sum vilja 
einar rúmligari Føroyar. Eis­
ini fer rørslan at skipa fyri 
politiskum valfundi og øðr­
um tiltøkum, ið varpa ljós á 
ynski okkara um javnrætt­
indi í Føroyum.

Varðveita Brodd Vágum Eirikur heldur fram

Loyvið samkyndum 
at giftast
HJÚNABAND  – Hjúnabandslógin skal broytast, 
so øll kunnu giftast. Men fólkakirkjan og sam­
komur skulu ikki áleggjast at víga samkynd, 
sigur felagið hjá samkyndum í Føroyum

framsýning Sunnudagin 9. ok­
tober kl. 15 til 17.30 letur ein 
framsýning við verkum hjá Amariel 
Norðoy upp í Ribarhús í Fuglafirði

Vágamenn hava fyri 
kortum ogna sar fyrrver­
andi »Brodd«. Báturin er 
bygdur í Frederiksund 1933. 
Skrásettur fyrstu ferð í Før­
oyum á sumri í 1946. Bátur­
in hevur mest verði brúkt­
ur sum útróðrarbátur.  
Báturin hevur verið 
heimahoyrandi í Vágum 
tvær ferðirnar. Fyrru ferð 

í 1956 undir navninum 
»Broddur« VA 224, tá átti 
N. Niclasen í Sørvági bátin 
og seinru fyri í 1977 undir 
navninum »Birita« VA 11, 
tá átti Arnold Johannesen 
í Miðvági bátin.

Stigtakaranir kalla 
tí inn til stovnandi að­
alfund, har áhugafelag, 
ið skal eiga bátin verður 

stovna. Endamálið við 
felagnum er at varðveita 
bátin og gera hann í upp­
runa stand. Ætlanin er, 
at øll vágafólk, bæði ung 
og gomul skulu fáa gleði 
av bátinum í framtíðini. 
Stovnandi aðalfundur­
in verður í aulini í Mið­
vágsskúla sunnudagin 9. 
oktober klokkan 19.

Tannlæknafelagið hevði 
aðalfund og var, sum vant, 
nevndarval á skránni. 

Eirikur Hofgaard, formað­
ur og Unn Jakobsen skrivari, 
vóðu bæði afturvald, men 
Halla við Høgadalsá er nývald 
og hon er kassameistari.

Hon varð vald í nevndina 
fyri Unnur Jensen, sum ikki 
tók við afturval. 

Unnur Jensen hevur ann­

ars verið 
nevnd­
arlimur 
í Tann­
l æ k n ­
a fe l ag­
num í 13 
ár.

Í Tannlæknafelagnum, 
sum í fjør hátíðarhelt 50 
ára stovningardagin, eru 45 
limir.

Trævetur. Tað er heitið 
á fyrstu ølini á 8,5% frá 
Føroya Bjór.

– Vit fegnast um, 
at tað nú er loyvt at 
bryggja sterkt í Føroy­
um, og er hettar tann 
fyrsta sterka ølin, ið 
vit nú hava bryggjað, 
verður sagt av Føroya 
Bjór.

Tað verður vanliga 
sagt um tvey ára gaml­
ar veðrar, at hann er 
tvævetur. Um trý ára 
gamlar veðrar, siga vit, 
at hann er trævetur. 
Haðani stavar heitið á 
nýggju ølini.

Trævetur, ella Tripp­
le Ram, sum enska 
heitið er, borgar fyri 
góðsku, og er tað bjór, 
ið kann lagrast í longri 
tíð. Smakkurin er »vin­
øsur og komplekstur«, 
siga tey av Føroyar 
Bjór.

– Hetta er ein øl, 
sum veruliga stútar og 
hevur stoltleika, verður 
sagt frá Føroya Bjór. 

Hóast tað nú er 
loyvt at bryggja sterk í 
Føroyum, heimilar lóg­
in ikki at selja sterkt 
føroyskt øl fyrr enn 
1. apríl 2012. Tí verður 
ølin Trævetur bara út­
flutt næstu mánaðir­
nar.

Trævetur, ella 
Trippe Ram, verður 
tappað um ein mánað.

Eirikur Lindenskov

Amariel Norðoy er málari og 
grafikari. Hann hevur sýnt 
fram ymsa staðni í Europa, 
USA og Japan. Afturvendandi 
temu hjá Amarial Norðoy 
eru Skiftandi ljósið, Báturin 
og Útróðrarbørn, flestu 
my n d i r n a r 
eru íblástur 
frá upp­
vøkstrinum, 
Mikladal ur 
og Kalsoyar­
fjørður.

Tá Ama­
riel Norðoy 
vaks upp, 
snúði stórur 
partur av til­
veruni seg, 
heima hjá 
teimum, um 
d e k s b á t i n , 
»Norðan«, og 
at báturin 
gjørdist tek­

in um samanhald. At tú, so 
at siga, gróði saman við bát­
in. Hetta roynir Amariel at 
lýsa í sínum málningum á ein 
dramatiskan og lýriskan hátt. 
Framsýningin verður opin 
til 22. oktober, mánadag til 
fríggjadag kl. 15 til 17.30 og 
leygardag kl. 11 til 13.

FYRSTA STERKA 
ØLIN FRÁ 
FØROYA BJÓR 
“Trævetur. Tað er heitið á fyrstu ølini á 8,5% frá Føroya Bjór.” 

- Vit fegnast um, at tað nú er loyvt at bryggja sterkt í Føroyum, og er hettar tann fyrsta sterka ølin, ið vit 
nú hava bryggjað, verður sagt av Føroya Bjór.

Tað verður vanliga sagt um tvey ára gamlar veðrar, at hann er tvævetur. Um trý ára gamlar veðrar, siga 
vit, at hann er  trævetur. Haðani stavar heitið á nýggju ølini..

Trævetur, ella Tripple Ram, sum enska heitið er, borgar fyri góðsku,  og er tað bjór ið kann lagrast í longri 
tíð. Smakkurin er “vinøsur og komplekstur.

- Hetta er ein øl, sum veruliga stútar og hevur stoltleika, verður sagt frá Føroya Bjór.

Hóast tað nú er loyvt at bryggja sterk í Føroyum, heimilar lógin ikki  at selja sterkt føroyskt øl fyrr enn 1. 
apríl 2012. Tí verður ølin Trævetur bara útflutt næstu mánaðirnar.

Trævetur, ella Trippe Ram, verður tappað um ein mánað.

Annika Waag, virkis- og góðskuleiðari, og Einar Waag, stjóri

Annika Waag er 
góðskuleiðari á 
Føroya Bjórsamkynd

Bjarni Lisberg er talsmaður hjá teimum samkyndu í felagsskapinum LGBT. Tey ynskja, 
at  gerast partur av gladandi hjúnabandslóg og vilja ikki hava serlógir fyri samkynd.


